
 

ᖃᓄᖅ ᑐᑭᖃᕐᐸ
ᑲᑐᑦᔨᖃᑎᒌᓐᓂᒦᒋᐊᖅ? 

ᖃᓄᐃᓘᓲᖑᕚ ᑲᑐᑦᔨᖃᑎᒌᓐᓂᐅᔪᖅ? 
ᐊᖏᖃᑎᒌᒍᑎᖃᕐᓂᖃᓲᖅ ᐱᓇᓱᒐᑦᓴᐅᔪᒧᑦ: ᐱᓇᓱᐊᕐᑎᓯᔩᑦ ᑲᑐᑦᔨᖃᑎᒌᓐᓂᓗ ᐊᖏᖃᑎᒌᒋᐊᓖᒃ ᐱᓇᓱᒐᑦᓴᒨᓕᖓᔪᓂᒃ
ᒪᓕᒐᓕᐅᕐᓱᒋᑦ ᑮᓇᐅᑦᔭᓵᕆᔭᐅᓂᐊᕐᑐᓅᓕᖓᔪᓂᒃ, ᐱᕙᓪᓕᖁᑎᓅᓕᖓᔪᓂᒃ, ᐊᒻᒪᓗ ᐱᓇᓱᓐᓂᑯᑦ
ᖃᓄᐃᓕᖓᓂᕆᓂᐊᕐᑕᖏᓐᓂᒃ ᒥᑦᓵᓃᑦᑎᓗᒍ ᐃᒃᑯᓄᖓ ᑲᑐᑦᔨᖃᑎᒌᓐᓂᖃᖕᖏᑐᓄᑦ ᐱᓇᓱᑦᑎᓄᑦ. 
ᐊᑐᓕᕐᑎᓯᓂᖅ ᐊᖏᖃᑎᒌᒍᑕᐅᓯᒪᔪᒥᒃ ᐱᓇᓱᒐᑦᓴᒧᑦ: ᑲᑐᑦᔨᖃᑎᒌᓐᓂᖅ ᐱᒍᓐᓇᓂᖃᕐᐳᖅ ᐱᓇᓱᐊᕐᑎᓯᔨ ᓵᑕᑦᓴᐅᓂᐊᕐᑎᓗᒍ
ᒪᓕᓐᓂᐊᓗᓂ ᐊᖏᖃᑎᒌᒍᑕᐅᓯᒪᔪᒥᒃ ᐱᓇᓱᐊᕐᓂᒧᑦ. ᑕᒪᓐᓇᓗ ᐊᖏᖃᑎᒌᒍᑕᐅᒪᔪᖅ ᐱᓇᓱᐊᕐᓂᒧᑦ ᐃᓱᐃᓪᓕᑕᐅᑉᐸᑦ,
ᑲᑐᑦᔨᖃᑐᒌᓐᓂᖅ ᑭᒡᒐᑐᕐᓗᓂ ᐱᓇᓱᑦᑎᓂᒃ ᐋᕐᕿᑕᐅᖁᔨᓕᕋᔭᕐᐳᖅ ᓵᖕᖓᔭᐅᔪᑦᓴᒥᒃ.
ᓂᐱᖃᒃᑫᕗᖅ ᐱᓇᓱᑦᑎᓂᒃ ᐱᓇᓱᐊᕐᕕᒥ: ᑲᑐᑦᔨᖃᑎᒌᓐᓂᑕᖃᖕᖏᑐᓂᒃ ᐱᓇᓱᐊᕐᕕᓂ, ᐱᓇᓱᐊᕐᑎᓯᔨ ᓄᑭᓕᑑᓲᖑᕗᖅ
ᑐᑭᑖᕐᑕᐅᒋᐊᓕᓐᓂᒃ. ᑲᑐᑦᔨᖃᑎᒌᓐᓃᑦ ᐱᕕᖃᒃᑫᕗᖅ ᐱᓇᓱᑦᑎᓂᒃ ᓄᑭᖃᕐᑎᓱᒋᑦ ᓂᓪᓕᒍᓐᓇᕕᖃᕐᑎᓱᒋᑦ ᐱᓇᓱᓐᓂᑯᑦ
ᖃᓄᐃᓕᖓᓂᖏᓐᓂᒃ ᐊᒻᒪᓗ ᓄᐃᑦᓯᒍᓐᓇᕕᖃᕐᓱᑎᒃ ᓵᖕᖓᔭᐅᔪᑦᓴᓂᒃ ᑲᑉᐱᐊᓱᖕᖏᓗᑎᑦ ᐃᓂᕐᑎᑕᐅᓚᕿᓂᕐᒥᒃ.

ᑎᒥᖁᑎᐅᔪᖅ ᐃᓗᓕᑕᖃᕐᓱᓂ ᐱᓇᓱᑦᑎᓂᒃ ᑲᑎᐅᑎᕙᑦᓱᑎᒃ
ᐊᖏᖃᑎᒌᒐᓱᐊᕐᓂᐊᓱᑎᒃ ᐱᐅᓂᕐᓴᓂᒃ ᑮᓇᐅᑦᔭᓵᒐᖃᖁᓪᓗᒋᑦ,
ᐱᕙᓪᓕᖁᑎᑖᖁᓪᓗᒋᑦ, ᐊᒻᒪᓗ ᐱᓇᓱᓐᓂᑯᑦ
ᖃᓄᐃᓕᖓᓂᖓᓂᓪᓗ ᐱᓇᓱᐊᕐᑎᒥᓂᑦ. ᑲᓇᑕᒥᐅᑦ
ᖄᖏᕐᓂᑯᒨᓕᖓᔪᖅ/ᓄᓇᕕᒻᒥ ᑮᓇᐅᔭᑦᓴ ᐊᒻᒪᓗ ᑲᑎᓐᓂᖅ
ᐱᓇᓱᑦᑎᖏᑦ ᐃᓚᐅᔫᖃᑕᐅᕗᑦ ᑲᑐᑦᔨᖃᑎᒌᑦᑐᑦ ᑭᑭᐊᓂᒃ
ᐱᓇᓱᑦᑎᓄᑦ ᑲᑐᑦᔨᖃᑎᒌᓐᓂᖓᓄᑦ. 

ᓱᓇᐅᕙ ᑲᑐᑦᔨᖃᑎᒌᓐᓂᖅ? ᑲᑐᑦᔨᖃᑎᒌᓐᓂᐅᑉ ᐃᓂᓪᓚᖓᐅᓯᖓ
ᑲᑐᑦᔨᖃᑎᒌᓐᓂᐅᔪᑦ ᐊᑐᕈᒪᔭᕐᓱᕈᓐᓇᑎᑕᐅᓂᖃᓲᑦ, ᐱᓇᓱᑦᑏᑦ
ᓂᕈᐊᕐᓂᖃᓲᖑᕗᑦ ᑲᒪᒋᔭᐅᖁᔭᒥᓂᒃ ᐆᑦᑑᑎᒋᓗᒍ
ᐱᓇᓱᐊᕐᓂᖓᑕ ᐊᖏᖃᑎᒌᒍᑎᖏᑦ ᐊᒻᒪᓗ
ᑲᑐᑦᔨᖃᑎᒌᓐᓂᐅᑉ ᓯᕗᓕᕐᑎᖏᓐᓂᒃ. ᐱᓇᓱᕝᕕᒥ, ᐃᓚᐅᔫᔪᑦ
ᐊᒡᒍᑐᕐᓯᒪᕗᑦ ᐃᓗᐃᒃᑲᓛᖑᑦᓱᑎᒃ ᑌᔭᐅᔪᑦ “ᐃᒣᑦᑐᖃᖁᔨᔩᑦ,”
ᐊᑐᓂᓪᓗ ᓯᕗᓕᕐᑎᖃᕐᓱᑎᒃ ᐃᑲᔪᕐᓯᓂᐊᕐᑐᓂᒃ
ᐊᐅᓚᑦᓯᓂᓕᕆᓂᕐᒥᒃ ᐱᓇᓱᕝᕕᒥ ᓵᖕᖓᔭᐅᔪᑦᓴᓂᒃ. 

ᐃᓘᓐᓈᒍᑦ ᕿᒥᕐᕈᓂᖅ ᖃᓄᐃᓘᕐᓂᖓᓂᒃ ᑲᑐᑦᔨᖃᑎᒌᓐᓂᐅᔪᑦ ᑭᑭᐊᓂᒃ ᐱᓇᓱᑦᑎᓄᑦ ᐃᓚᐅᔪᖁᑎᖏᓐᓄᑦ

ᑲᑐᑦᔨᖃᑎᒌᓐᓂᕐᒧᑦ ᑮᓇᐅᔦᔭᕐᕕᖃᕐᓂᖅ 
ᑲᑐᑦᔨᖃᑎᒌᓐᓃᑦ ᑮᓇᐅᔭᕐᒥᒃ ᐊᐅᓚᒍᑎᖃᓲᖑᒻᒪᑕ, ᑌᒪ ᐃᓚᐅᔫᔪᑦ ᐊᑭᓖᕐᑐᐃᒐᓚᒋᐊᖃᓲᖑᕗᑦ ᑲᑐᑦᔨᖃᑎᒌᓐᓂᒨᕐᑕᐅᓂᐊᕐᑐᓂᑦ.
ᐱᓇᓱᑦᑎᑖᒍᑎᒋᓲᖏᑦ ᑮᓇᐅᔦᑦ ᐱᖁᔭᓕᕆᔨᑖᕈᑎᒋᑦᓱᒋᓪᓗ ᐃᑲᔪᕐᑎᒋᓂᐊᕐᑕᑎᓐᓂᒃ ᐱᓇᓱᑦᑏᑦ ᐱᐅᓂᕐᓴᒥᒃ ᑮᓇᐅᑦᔭᓴᕐᑖᖁᓪᓗᒋᑦ,
ᐱᕙᓪᓕᖁᑎᑖᖁᓪᓗᒋᑦ ᐊᒻᒪᓗ ᐱᓇᓱᓐᓂᑯᑦ ᖃᓄᐃᓕᖓᓂᕆᓂᐊᕐᑕᖏᓐᓂᒃ ᓵᖕᖓᓯᔨᒋᑦᓱᒋᑦ. ᑮᓇᐅᔦᔭᕐᑕᐅᓃᑦ ᐃᓚᖓ
ᐃᓕᖓᑎᑕᐅᓲᖑᕗᖅ ᐱᓇᓱᕝᕕᒥᒃ ᓈᒻᒪᓴᖕᖏᓂᑯᒥᓄᑦ ᐊᓂᓂᐅᒐᔭᕐᑐᒧᑦ - ᓄᐊᑕᐅᒪᔪᑦ ᑮᓇᐅᔦᑦ ᑐᓄᕙᕐᑕᐅᒪᓲᑦ ᐊᑭᓕᕐᑐᐃᓂᐊᕐᓗᓂ
ᐱᓇᓱᑦᑎᓂᒃ ᐊᓐᓀᓚᕿᐅᑎᖏᓐᓂᒃ ᐊᑭᓕᕐᑐᑕᐅᒍᑎᒋᔪᒫᕐᓱᒍ ᐱᓇᓱᕝᕕᒥ ᓈᒻᒪᓴᖕᖏᓂᑯᒥᓄᑦ ᐊᓂᓂᖃᕐᑐᕕᓂᐅᑉᐸᑕ. 

ᑲᑐᑦᔨᖃᑎᒌᓐᓂᐅᑉ ᐊᐅᓚᑦᓯᔨᖏᑦ
ᑭᒡᒐᑐᕐᑎᖃᕐᐳᖅ ᐱᓇᓱᐊᕐᕕᓂ ᑌᔭᐅᔪᑦ ᑲᑐᑦᔨᖃᑎᒌᓐᓂᐅᑉ ᐊᐅᓚᑦᓯᔨᖏᑦ ᐃᑲᔪᕐᓂᐊᓱᑎᒃ ᐃᓕᓐᓂᒃ ᐋᕐᕿᒍᑎᑦᓴᓯᐅᕐᓂᐊᓗᑎᒃ
ᐱᓇᓱᓐᓂᒨᓕᖓᔪᒥᒃ. ᓵᖕᖓᓯᓕᕈᕕᑦ ᐱᓀᓗᑕᒥᒃ ᐱᓇᓱᕝᕕᓂ, ᖃᐅᔨᑏᓐᓇᕆᐊᖃᕐᑌᑦ ᑭᒡᒐᑐᕐᑏᑦ, ᐃᑉᐱᒋᔨᓐᓄᑦ
ᑐᕃᓐᓇᑐᕕᓂᐅᒐᓗᐊᕈᕕᑦ. ᑌᒣᓐᓂᑯᖓᓄᑦ, ᖃᐅᔨᒪᓚᕿᓯᓲᑦ ᒫᓐᓇᑯᑦ ᐱᓀᓗᑕᐅᔪᓂᒃ ᓴᐳᒻᒥᓯᐊᕐᓂᓴᐅᓚᕿᓂᐊᕐᓗᑎᒃ ᐃᓕᓐᓂᒃ
ᓯᕗᓂᕐᒥ. 

ᓱᓇᐅᒻᒫᑦ ᐱᓇᓱᕝᕕᒥᒃ ᓈᒻᒪᓴᖕᖏᓂᑯᒥᓄᑦ ᐊᓂᓂᐅᔪᖅ?
ᐊᖏᖃᑎᒌᓐᓂᖅ ᐱᓇᓱᒐᑦᓴᒧᑦ ᐊᖏᕐᑕᐅᓂᖕᖏᐸᑦ, ᑲᑐᑦᔨᖃᑎᒌᓐᓂᖅ ᐸᕐᓇᑐᐃᓐᓇᕆᐊᓕᒃ ᐱᓇᓱᕝᕕᒥᒃ ᓈᒻᒪᓴᖕᖏᓂᑯᒥᓄᑦ
ᐊᓂᓂᐅᕋᔭᕐᑐᒥᒃ. ᑐᑭᖃᕐᓱᓂ ᐃᒫᒃ ᐱᓇᓱᑦᑏᑦ ᐊᖏᖕᖏᑐᑦ ᐱᓇᓱᐊᕐᓂᒥᒃ ᐃᓚᖓᓂᒃ ᐃᓘᓐᓇᖓᓂᓪᓘᓃᑦ ᑎᑭᐅᑎᔭᐅᖕᖏᓂᓕᒫᖓᓂ
ᓈᒻᒪᒋᔭᖅ ᐊᖏᖃᑎᒌᓐᓂᐅᔪᖅ. ᐃᓚᐅᔫᔪᑦ ᓂᕈᐊᕐᖄᕆᐊᓖᑦ ᐱᓇᓱᕝᕕᒥ ᓈᒻᒪᓴᖕᖏᓂᑯᒥᓄᑦ ᐊᓂᓂᖃᔪᑦᓴᐅᒪᖔᕐᒥ. 



ᒪᑯᐊᓗᐊᖕᖑᐊᑦ ᓇᓗᓀᕐᑕᐅᔪᑦ: 
ᑲᑐᑦᔨᖃᑎᒌᓐᓃᑦ ᐱᓇᓱᑦᑎᓂᒃ ᐱᐅᓂᕐᓴᓂᒃ ᑮᓇᐅᑦᔭᓴᕐᑖᑎᑦᓯᓲᖅ, ᐱᐅᓂᕐᓴᒥᓪᓗ ᐱᓇᓱᓐᓂᑯᑦ ᖃᓄᐃᓕᖓᓂᖏᓐᓂᒃ,
ᓂᐱᖃᒃᑫᓱᓂᓪᓗ ᐱᓇᓱᕝᕕᒥ. 
ᓵᖕᖓᓯᓕᕈᕕᑦ ᐱᓀᓗᑕᒥᒃ ᐱᓇᓱᕝᕕᒥ, ᐱᔪᓐᓇᓂᖃᕐᐳᑎᑦ ᑲᑐᑦᔨᖃᑎᒌᓐᓂᒥᒃ ᐱᓯᒪᔪᒥᒃ ᐃᓚᖃᕈᓐᓇᕆᐊᖅ.
ᐋᕐᕿᑕᐅᑎᑦᓯᒐᓱᐊᓕᕈᕕᑦ ᐱᓀᓗᑕᐅᔪᒥᒃ ᐱᓇᓱᑦᑎᓕᕆᔨᒃᑯᑎᒍᑦ ᐅᕝᕙᓘᓐᓃᑦ ᐃᑉᐱᒋᔨᒋᔭᕐᓄᑦ ᓱᒋᐊᕐᑕᐅᓂᖃᖕᖏᐸᓪᓗ,
ᐅᖄᖃᑎᒋᒋᐊᓖᑦ ᑲᑐᑦᔨᖃᑎᒌᓐᓂᒥᒃ ᐊᐅᓚᑦᓯᔩᑦ. ᑲᑐᑦᔨᖃᑎᒌᓐᓂᕆᔭᕐᓄᑦ ᑭᒡᒐᑐᕐᑕᐅᓂᐊᕋᕕᑦ ᓴᐳᒻᒥᔭᐅᓂᐊᕐᒪᑕ
ᐱᔪᓐᓇᓂᑎᑦ. 
ᐃᓚᐅᔫᓃᑦ, ᐃᓚᐅᒍᓐᓇᓯᐊᕐᑐᑎᑦ ᑲᑐᑦᔨᖃᑎᒌᓐᓂᕆᔭᕐᓄᑦ. ᖃᐅᔨᒪᔪᓪᓚᕆᐅᒐᕕᑦ ᐃᓄᐃᑦ ᓵᖕᖓᓯᕙᑦᑕᖏᓐᓂᒃ ᐱᓇᓱᕝᕕᒥ -
ᐆᑦᑐᕋᒍᕕᑦ ᐃᓂᐅᔪᒧᑦ ᑲᑐᑦᔨᖃᑎᒌᓐᓂᒥ, ᐃᑲᔪᕐᓯᒍᓐᓇᓯᐊᕐᐳᑎᑦ ᐃᓅᖃᑎᒋᔭᑎᓐᓂᒃ ᑭᒡᒐᑐᕐᓗᒋᒃ

ᐊᑦᔨᒌᖕᖏᓂᖏᒃ ᑲᑐᑦᔨᖃᑎᒌᓐᓂᐅᔪᖅ ᐊᒻᒪᓗ ᓱᕐᕋᑕᐅᓂᒃᑯᑦ
ᐱᕙᓪᓕᖁᑎᑖᕐᓂᐅᑉ ᐊᖏᖃᑎᒌᒍᑎᖓ 

ᐊᑑᑎᓂᖃᓪᓚᕆᓪᓗᓂ ᐃᓄᑐᐃᓐᓀᑦ ᓯᕗᓪᓕᐅᔭᓗᑎᒃ ᐱᓇᓱᑦᑎᑖᕆᔭᐅᓂᕐᒥᒃ ᐃᓂᐅᔪᒥᓪᓗ ᖁᕝᕙᒋᐊᕐᑎᓯᓂᐅᔪᓂᒃ
ᐅᖃᐅᓯᖅ: ᒍᐃᒍᐃᑎᑑᕐᖃᔭᖕᖏᓂᖅ ᐊᕝᕕᖁᑦᑕᕆᐊᖃᖕᖏᓚᖅ ᐱᓇᓱᒍᓐᓇᓂᕐᒥᑦ, ᐃᑉᐱᒋᔨᒋᔦᓪᓗ ᒪᕐᕈᐃᓂᒃ ᐅᖃᐅᓯᖃᕆᐊᓕᒃ
ᐃᓄᐃᑦ ᐃᒐᓕᖓ
ᐃᓗᕐᕈᓯᕐᑎᒍᑦ ᐱᓇᓱᖕᖏᑑᑫᓐᓇᓂᖅ

ᓱᕐᕋᑕᐅᓂᒃᑯᑦ ᐱᕙᓪᓕᖁᑎᑖᕐᓂᐅᑉ ᐊᖏᖃᑎᒌᒍᑎᖓ (IBA) ᐊᖏᖃᑎᒌᓐᓂᐅᕗᖅ ᒪᕐᕈᐃᓄᒃ ᐅᔭᕋᓐᓂᐊᓂᒃᑯᓄᑦ ᐊᒻᒪᓗ
ᐃᓄᑐᐃᓐᓇᓄᑦ ᐃᓚᐅᖃᑕᐅᓂᓕᓐᓄᑦ ᑐᕌᒐᖃᕐᓱᓂ ᓯᕗᓪᓕᐅᔭᓂᐊᕐᑎᓗᒋᑦ ᓴᐳᒻᒥᔭᐅᓂᐊᕐᑎᓗᒋᓪᓗ ᐃᓄᐃᑦ ᐱᔪᓐᓇᓂᖏᑦ
ᐅᔭᕋᓐᓂᐊᓂᖃᕐᑎᓗᒍ ᐃᓄᐃᑦ ᓄᓇᖓᓂ. ᑖᓐᓇ ᓱᕐᕋᑕᐅᓂᒃᑯᑦ ᐱᕙᓪᓕᖁᑎᑖᕐᓂᐅᑉ ᐊᖏᖃᑎᒌᒍᑎᖓ ᐅᓕᑦᓯᕗᖅ
ᐃᓄᑐᐃᓐᓇᓅᓕᖓᓪᓚᕆᑦᑐᒥᒃ ᐱᓇᓱᕝᕕᒥ ᓵᖕᖓᔭᐅᒋᐊᓕᓐᓂᒃ, ᐆᑦᑑᑎᒋᓗᒍ: 

ᐃᓄᑐᐃᓐᓇᓅᓕᖓᓪᓚᕆᑦᑐᑦ, ᐅᖃᕐᕕᖃᕈᓐᓇᑐᑎᒃ ᐃᓄᐃᑦ ᐱᓇᓱᒐᖃᕐᓂᓕᕆᔨᒧᑦ ᐊᒻᒪᓗ ᐱᒋᐅᕐᓴᑫᓂᕐᒥᒃ ᑲᒪᔨᒧᑦ. 

ᐃᓂᕐᑎᑕᐅᓂᖃᓕᕐᐸᑦ 
ᐃᓗᓯᕐᓱᓂᖅ ᐊᒻᒪᓗ ᐊᑦᑕᓀᑦᑐᒦᓐᓂᖅ ᐃᓱᒫᓘᑕᐅᓕᕐᐸᑦ 
ᐱᓇᓱᒐᕐᒥᒃ ᐊᑕᑯᑖᓐᓂᖅ ᐊᑯᓃᕐᓂᕐᓯᒪᓂᖅ ᓯᕗᓪᓕᐅᔭᐅᓂᖕᖏᐸᑦ 
ᐊᑭᓕᕐᑕᐅᓃᑦ ᐱᓀᓗᑕᖃᕐᐸᑦ 
ᐱᓇᓱᒐᕐᒥᒃ ᓄᕐᖃᑎᑕᐅᓂᖃᕐᐸᑦ 

ᐅᖃᕐᕕᖃᕈᓐᓇᐳᑎᑦ ᑲᑐᑦᔨᖃᑎᒌᓐᓂᐅᑉ ᐊᐅᓚᑦᓯᔨᖏᓐᓄᑦ ᑭᒡᒐᑐᕐᑎᖓᓄᑦ
ᓇᓪᓕᑐᐃᓐᓇᖏᓐᓂᒃ ᓵᖕᖓᓯᓕᑐᐊᕈᕕᒃ ᐱᓇᓱᕝᕕᒥ, ᐆᑦᑑᑎᒋᓗᒋᑦ: 

ᖃᖓᐅᓕᕐᐸᑦ ᑲᑐᑦᔨᖃᑎᒌᓐᓂᓅᒋᐊᖃᕐᐱᑦ? 

ᖃᓄᐃᓐᓈ ᑲᑐᑦᔨᖃᑎᒌᓐᓂᕆᔦᑦ ᐃᑲᔪᕐᓯᒍᓐᓇᐸ? 
ᐅᖃᕐᕕᖃᕈᓐᓇᐳᑎᑦ ᑲᑐᑦᔨᖃᑎᒌᓐᓂᐅᑉ ᐊᐅᓚᑦᓯᔨᖏᓐᓄᑦ ᑭᒡᒐᑐᕐᑎᖓᓄᑦ, ᐃᓕᓐᓂᒃ
ᑭᒡᒐᑐᕐᓂᐊᒪᑕ ᐅᖄᖃᑎᖃᕐᓗᑎᒃ ᐱᓇᓱᐊᕐᑎᓯᔨᓐᓂᒃ. ᐱᓀᓗᑕᐅᔪᓪᓗ
ᐋᕐᕿᒍᑕᐅᑲᐱᒍᓐᓇᓯᖁᓪᓗᒍ ᐱᓪᓗᑯᑦᑐᑎᒎᖕᖏᓗᓂ. ᐱᓇᓱᐊᕐᑎᓯᔨ ᐱᓂᕐᓖᓂᕐᐸᑦ
ᐱᓇᓱᓐᓂᑯᑦ ᐊᖏᖃᑎᒌᓐᓂᐅᔪᒥᒃ, ᑲᑐᑦᔨᖃᑎᒌᓐᓂᖅ ᑲᔪᓯᓕᕐᑎᓯᓕᕋᔭᕐᐳᖅ
ᐃᓱᐃᓪᓕᐅᕈᑎᓂᒃ (ᐱᓪᓗᑯᑦᑐᑎᒍᑦ ᐅᓐᓂᓘᒪᒍᑎᖃᕐᓂᒥᒃ) ᐃᓕᓐᓂᒃ ᐱᒍᑦᔨᓗᓂ. 

ᐊᑦᔨᒌᖕᖏᑑᑎᑕᐅᓂᖅ ᐅᕝᕙᓘᓐᓃᑦ ᐱᔮᕐᓱᑕᐅᓂᖅ:
ᓇᐅᒧᑦ ᐅᖄᕕᖃᕆᐊᖃᕐᐱᑦ? 
ᐊᑑᑎᓐᓂᕈᕕᑦ ᐊᑦᔨᒌᖕᖏᑑᑎᑕᐅᓂᕐᒥᒃ ᐅᕝᕙᓘᓐᓃᑦ ᐱᔮᕐᓱᑕᐅᓂᕐᒥᒃ ᐱᓇᓱᕝᕕᒥ,
ᑐᓴᕐᑕᐅᑎᕐᖄᒋᐊᓖᑦ ᑎᒥᖁᑎᐅᑉ ᐱᓇᓱᑦᑎᓕᕆᔨᖓᑕ ᐱᑦᔪᔨᕕᖓᓂ ᐅᕝᕙᓘᓐᓃᑦ ᐃᓄᐃᑦ
ᐱᓇᓱᒐᖃᕐᓂᓕᕆᓂᕐᒥᒃ ᐊᒻᒪᓗ ᐱᒋᐅᕐᓴᑫᓂᕐᒥᒃ ᑲᒪᔨᒥᒃ. ᓱᒋᐊᕐᑕᐅᓂᖃᖕᖏᐸᑦ, ᑌᒪ
ᐅᐸᒋᐊᓖᑦ ᑲᑐᑦᔨᖃᑎᒌᓐᓂᕆᔭᐃᑦ. 


